
					ఈ పుట అచ్చుదిద్దబడ్డది

చ. మురిసిన తమ్మిపూవు జలముం గులికించునే కాని యావిరిన్

నెరపవు చూడ్కులన్ వెలుగు నింపునే కాని యొకింత యేనియున్

చుఱచుఱ నీవు ప్రాఙ్నగము చోటను మున్నటుపై దివంబునన్

వరుపదికల్ నటించు శుభ భాను నవాంశులు మీ కొలార్చుతన్.



తా. తమ్మిపూవందలి జలమును కులికించును గాని ఆవిరిగా మార్పదు.చూపునకు వెలుగునింపును కానీ ఒకింతయేని, చుఱచుఱ మనదు తూర్పుకొండనే గాక, దినఁబంతయు నిట్లే ఏకాకారముగా నుండు బాలసూర్యకిరణములు - మీ దోషములు పోకార్చు గాత.[39]



చ. ఆమరవిభుండు గొల్చెడి బృహస్పతి కే పెదవాడ దిందు కే

మమరుల జ్యేష్ఠుఁ డయ్యుఁ జతురాననుఁ డైన విరించికేని నో

రు మెదల దర్చవేళ బెదరుం దడబా టగునట్టి సచ్చరి

త్రము గల సూర్యదేవునీ స్ఫురన్నవరోచి సుశాంతి మీ కిడున్.



తా. ఆర్చనావేళయం దెవని యుదయము లేక, ఇంద్రగురువురు బృహస్పతికి మాటలు వెలువడవో, బ్రహ్మదేవునికి సైతము వాక్కు విజృంభింపదో అట్టి సూర్యోదయకాంతి, మీకు శాంతి నిడుగాత.[40]



చ. మలలకు మీఁద జేగురులు, మ్రాకులయందుఁ జివుళ్లు వార్ధిచా

యలఁ బగడంబులున్ దెసల హత్తుల నెత్తులఁ జెందిరంపుఁ బూఁ

తలు దివి మేరుశైల భువిఁ దప్త సువర్ణములైన సూర్యర

శ్ములుదయకాల శోణములు సొంపుల నింపుల మీకు నింపుతన్.



తా. కొండలమీద జేగురుధారలై, చెట్లయందు చిగుళ్లై, సముద్రతీరమున దిగ్గజ కుంభస్థలముల సిందూరములై, మేరుపర్వత శిఖరములు తప్త కాంచన సన్నిభములైన నెఱని సూర్యకాంతులు మీకు నింపు నింపుత. [41]



చ. నెల తమిమీఱ నస్త శివునెత్తిన యుండ వెసం దమోహలా

హలము నిపీతమైన నరుణాఖ్య కిసాలయ మొప్పు ప్రత్యుష

		 ఈ పేజీలో చివరి మార్పు 21 ఏప్రిల్ 2023న 12:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







